ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՍԵՊՏԵՄԲԵՐԻ 12-Ի № 1461-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (այսուհետ՝ Նախագիծ)

[bookmark: _GoBack]1. Անհրաժեշտությունը, ընթացիկ իրավիճակը և խնդիրները.

ՀՀ կառավարության 2024թ. սեպտեմբերի 12-ի «Հայաստանի Հանրապետության ու Վերակառուցման և զարգացման միջազգային բանկի «Հայաստանի էներգետիկ անցումն ապահովող ծրագիր» վարկային համաձայնագիրը վավերացնելու մասին» Հայաստանի Հանրապետության օրենքի նախագծի մասին» № 1461-Ա որոշմամբ (այսուհետ՝ որոշում) 
ՀՀ սահմանադրական դատարանում ՀՀ կառավարության ներկայացուցիչ էր նշանակվել 
ՀՀ տարածքային կառավարման և ենթակառուցվածքների նախարարի տեղակալ Հակոբ Վարդանյանը և նրան էր վերապահվել «Սահմանադրական դատարանի մասին» 
ՀՀ սահմանադրական օրենքով կողմին վերապահված իրավունքները:
Այնուհետև սահմանված կարգով ՀՀ Սահմանադրական դատարանի 2024թ. հոկտեմբերի 4-ի ՍԴԱՈ աշխատակարգային որոշմամբ «Սահմանադրական դատարանի մասին» սահմանադրական օրենքի 28-րդ հոդվածի 1-ին մասի համաձյան՝ Հայաստանի Հանրապետության ու Վերակառուցման և զարգացման միջազգային բանկի միջև Հայաստանի էներգետիկ անցումն ապահովող ծրագիր վարկային համաձայնագրում ամրագրված պարտավորությունների` Սահմանադրությանը համապատասխանության հարցը որոշելու վերաբերյալ գործն ընդունվել է քննության և համաձայն՝ «Սահմանադրական դատարանի մասին» սահմանադրական օրենքի 28-րդ հոդվածի 3-րդ մասի` գործի դատաքննությունը նախատեսվել է սկսել 2024թ. նոյեմբերի 19-ին՝ ժամը 11:00-ին:
ՀՀ վարչապետի 2024թ. հոկտեմբերի 11-ի № 915-Ա որոշմամբ Հակոբ Վարդանյանն ազատվել է ՀՀ տարածքային կառավարման և ենթակառուցվածքների նախարարի տեղակալի պաշտոնից և նրա պարտականությունները վերապահվել են ՀՀ տարածքային կառավարման և ենթակառուցվածքների նախարարի տեղակալ Հովհաննես Հարությունյանին:
Նախագծով առաջարկվում է «Հայաստանի Հանրապետության տարածքային կառավարման և ենթակառուցվածքների նախարարի տեղակալ Հակոբ Վարդանյանին՝» բառերը փոխարինել «Հայաստանի Հանրապետության տարածքային կառավարման և ենթակառուցվածքների նախարարի տեղակալ Հովհաննես Հարությունյանին՝» բառերով:

2. Ակնկալվող արդյունքը, կարգավորման նպատակը և բնույթը.

Նախագծի ընդունմամբ ՀՀ տարածքային կառավարման և ենթակառուցվածքների նախարարի տեղակալ Հակոբ Վարդանյանին «Սահմանադրական դատարանի մասին» 
ՀՀ սահմանադրական օրենքով կողմին վերապահված իրավունքները կփոխանցվեն 
ՀՀ տարածքային կառավարման և ենթակառուցվածքների նախարարի տեղակալ Հովհաննես Հարությունյանին: 

3. Նախագծի մշակման գործընթացում ներգրավված ինստիտուտները և անձինք.
 
ՀՀ տարածքային կառավարման և ենթակառուցվածքների նախարարություն:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.

Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություններ չեն նախատեսվում:


